
Siyasi münaqişələrin və müharibələrin yaşandığı bölgələrdə
turistlərin təhlükəsizlik mədəniyyətinin təşkilində yerli

idarəetmə strukturlarının rolu

Role of the Organizational Structures in the Organization of
Tourist Security in the Region of Political Conflicts and

Conflicts Wars

Роль местных структур управления в организации
культуры безопасности туристов в регионах с наличием

политических конфликтов и войн

Xülasə: Naxçıvan turizm məkanlarında təhlükəsizlik mədə-
niyyətinin analizi bu tədqiqatın əsas məqsədidir. Təhlükəsizlik
mədəniyyəti ilə turizmdə yeni mərhələ açıldığını qeyd etmək
lazımdır. Tədqiqat əsasən qədim tarixi memarlıq abidələrinə sahib
olan Naxçıvan Muxtar Respublikasının turistik məkan olaraq təh-
lükəsizlik mədəniyyətindəki yerini analiz edir. Tədqiqatda təhlükə-
sizlik mədəniyyəti nəzəriyyəsi araşdırılır.

Açar Sözlər: Naxçıvan, Turist, Təhlükəsizlik Mədəniyyəti.
Abstract: The analysis of safety culture in Nakhchivan

touristic regions is purpose of this research. It is important to make
a note that tourism cross a new stage with safety culture. On the
whole research was analyzed as a tourist place of Nakhchivan
Autonomous Republic which has ancient historical architectural
monuments in safety culture. The theory of safety culture is
analysed in the research.

Key words: Nakhchivan, Tourist, Safety Culture.
Резюме: Основной целью данного исследования

является анализ культуры безопасности в туристических
регионах Нахчывана. Следует отметить, что с появлением
культуры безопасности начался новый период в туризме. Для
желающих комфортного путешествия туристов, которые
ценят свое свободное время, крайне важно находиться в
безопасной территории. В основном это исследование
анализирует место Нахчыванской Автономной Республики,
обладающей древними историческими памятниками архитек-
туры, в культуре безопасности в качестве туристического
региона. В данной работе исследуется теория культуры
безопасности.

Ключевые слова: Нахчыван, туризм, культура
безопасности,

GİRİŞ
Dünyada birçox ölkələr qonşuları və ya ölkə daxilində etnik

qruplarla münaqişə içərisindədir. Bu münaqişələr turistlərə səyahət
edəcəkləri məkanları seçdiyi ərəfədə ciddi mənada təsir edən
faktorlardandır. Naxçıvan Muxtar Respublikası geostrateji möv-
qeyi baxımından ciddi mənada təhlükəsizlik təminatı tələb edən
bölgələrdəndir. Belə ki, SSRİ-nin süqutundan sonra ölkə Ermənis-
tanla başlayan müharibə zamanla hər iki tərəf arasında “Atəşkəs”
elan edilməsinə baxmayaraq davam edən bəzi atışmalar müha-

ribənin hər dəqiqə başlaması təhlükəsini yaratdı. Bu təhlükə hələ
də davam etməkdədir. Bu mənada turistlərin getmək istədiyi yerlər
məhdud və risklidir.  Bu da bölgənin turizm potensialından geniş
şəkildə istifadə edə bilməməyinə səbəb olur.  Tətqiqatımız  savaş
ehtimalının yaşandığı bölgədəki turizm müəssisə və abidələrini
ziyarət edən turistlərin təhlükəsizliyinin təminatı və yaradılmalı
olan təhlükəsizlik mədəniyyətinin analizidir. (Mahmudlu ve
Əhmədov.2010)Təhlükəsizlik mədəniyyətinin turizm sahəsində
təmin edilməsi bir regionun daha çox turist cəlbediciliyinə təsir
edən əhəmiyyətli faktorlardan biri və ən vacibidir. Təhlükəsizlik
mədəniyyəti anlayışı beynəlxalq standartlara uyğun olaraq yerli
xalqın mənafeyini qoruyaraq iqtisadi inkişafına kömək etmək və
həmin regionların turistik obyekt olaraq daha da yaxşılaşdırıl-
masına səbəb olan bir termindir.  Belə ki,  “Maslov ehtiyaclar pira-
midasindakı “fizioloji” ehtiyacdan sonrakı məqama  təhlükəsizlik
ehtiyacı qoyulur. Burada “təhlükəsizlik ehtiyacını” bir fərdin
varoluşunu şərtləndirən arxetiplərdən biri və əsas meyarı kimi
görmək mümkündür.  (Huitt, Wiliam. 2004)

“Post-Fordist” istehsalat münasibətlərinin yaranmasından
sonra “boş zaman” anlayışı daha çox gündəlik həyatda özünə yer
tutdu.  (Ömer, 2002) Xüsusilə də kapitalizm bu “boş zamanı”
xəyali meta kimi satılabilən məhsula çevirdikdən sonra bu sahədə
ciddi mənada yeni münasibətlər yaranmağa başladı. Turizm isə iş
saatından geridə qalan vaxtı, tətil günlərini kapitalist sistemin
çıxarları istiqamətində qiymətləndirmək üçün yeni sahələrdən biri
kimi dünyada sürətlə yayılmağa başladı. Şübhəsiz, bu mənada
bilmədiyi və tanımadığı yerlərə gedən, fərqli istirahət mərkəz-
lərində olan və ya müxtəlif alternativ turistik fəaliyyətdə iştirak
edən fərdlərin təhlükəsizlik məsələsini daha da əhəmiyyətli bir
məqama yüksəltdi. Bu mənada turizm sənayesindəki “Təhlükə-
sizlik Mədəniyyəti” anlayışını analiz edərkən məsələnin iki fərqli
məqamına toxunmaq ehtiyacı yaranır. Bunlardan birincisi “fərdi”,
ikinci isə “global” təhlükəsizlikdir. Fərdi olaraq turistin turistik

müəssisələrdə hər hansı bir şəkildə təhdid edilməməyi, ona qarşı
kobudluq (xidmət sahələrində), əxlaqına və şəxsiyyətinə qarşı
təzyiqlər (Bu məqam qaşılıqlıdır, çünki turistin də eyni şəkildə
səyahət etdiyi məkanda xidmət göstərənlərə və ya gəzdiyi bölgə-
dəki yerli xalqa qarşı kobud rəftarı yolverilməzdir.) olmamalıdır.
Təhlükəsizliyin fərdi məqamı qarşılıqlı mədəniyyətə və ikili etik
münasibətə dayanır. Ancaq məsələnin ikinci tərəfi isə global
səviyyədə həll edilir. Bu mənada dövlətlərin turistləri ola biləcək
müharibədən, siyasi basqılardan, təbii fəlakətlərdən qorumağı əsas
məqamdır. Çünki turizm sənayesinin daha da inkişafı üçün
dövlətin birinci şəkildə siyasi, mədəni, iqtisadi mühiti təmin etməsi
əsas şərtdir.  (Huitt, Wiliam; 2004).

1.“Mədəniyyət” termini nədir?
Təhlükəsizlik mədəniyyətini turizm və turistin “boş zamanı”

qiymətləndirmə fəaliyyəti konteksində analizinə keçməmişdən
öncə “mədəniyyət” sözünü bir termin kimi qiymətləndirmək daha
doğru olardı. Belə ki, mədəniyyət “insan qruplarına məxsus olan
və onlar tərəfindən yaradılan, nəsildən nəsilə ötürülərək ifadə
edilən, duyğuların, düşüncələrinin və darvanışların formasıdır”
(Kroeber və Kluckhohn, 1952).

“Mədəniyyət” termininə dair antik yunan ədəbiyyatından
postmodern nəzəriyyələrə qədər davam edən müzakirəli tədqi-
qatlar mövcuddur. Ancaq məsələyə dair fundamental analizlər
Kroeber və Kluckohn (1952) tərəfindən aparılmışdır. Əslində bir
növ fəaliyyət prosesi (cultivation) olaraq ifadə edilən və hey-
vandarlıq (buna nümunə olaraq çobanlığı, yaylaq və ya qışlaqlar
arasındakı həyat tərzini, qəssablığı), zehni fəaliyyət (active
cultivation) kimi fərqli məqamlarda özünə yer tapan  qavrayışdır.
Eyni zamanda “bütün bir həyat tərzi” kimi də qiymətləndirən
tətqiqatlar da mövcuddur.  Raymond Villiams “Mədəniyyət”
(Kültür) (1993;8)  əsərində (burada mədəniyyət daha çox sos-
yalogiya elminin nəzəri bazası əsasında tədqiq edilir və bir növ
“interdisipliner”, fənlərarası əlaqənin yaratdığı ortak “nötr”

qavrayış  kimi analiz edilir) terminin iki əsas məna çalarına
toxunur.

“...burada iki əsas məqam diqqəti cəlb edir. A) Kütləvi
fəaliyyətlərin, ancaq orjinallıq ehtiva edən (dil, sənət üslubları,
intelektual fəaliyyət formaları kimi) bütün mədəni fəaliyyət mə-
qamlarınınn üstündə dayanan bir həyat tərzinin ehtiva edən
(öyrədən ruh) olaraq ifadə edilir. B) İkinci bir tərəf isə əvvəlcədən
keçmiş nəsillər tərəfindən yaradılmış, bilvasitə və ya bilavasitə
nəsillər arasında ötürülmüş olan “bütöv bir ictimai şərait” kimi də
ifadə edilməkdədir.  Adətən bu iki yanaşma a) idealist və
b)materialist bir baxış bucağını ifadə edir.”

1.1. Təhlükəsizlik Mədəniyyəti Nədir?
Təhlükəsizlik mədəniyyətinin turizm sektorundakı mahiy-

yətinə və əhəmiyyətinə dair mülahizələrə yer verməmişdən öncə
bu qavrayışın ilkin çıxış nöqtəsinə nəzər yetirməyimiz daha yaxşı
olardı.  Belə ki, “təhlükəsizlik mədəniyyəti” terminini ilk dəfə
olaraq 1986-cı ildə baş vermiş Çernobıl AES-də güclü nüvə
partlayışı hadisəsinin nəticəsi olaraq hazırlanan bir raporda 1989-
cu ildə istifadə edilmişdir. Bu təhlükəsizlik mədəniyyəti terminini
Beynəlxalq Atom Enerjisi Agentliyi istifadə etmişdir (Dursun,
2012).

Təhlükəsizlik anlayışının əslində bir çox fərqli aspektləri
olduğu üçün burada turizm üçün ehtiva etdiyi mənaya daha çox
toxunmaqda fayda vardır. Adətən təhlükəsizlik  mədəniyyəti hər
hansı bir qurumun sağlıq və güvənlik təminatı və bu anlayışlara
yanaşma tərzi ilə fərdi və qrup dəyərlərinin, vərdişlərinin, yanaşma
tərzlərinin və davranış qaydalarının bir bütünü olaraq qiymətlən-
dirilməkdədir (Tütüncü, Kiremitçi və Çalışkan 2011).

Adətən turizm sənayesində daha çox satılabilən məhsul kimi
xidmət və dəyərlər olduğu üçün hər iki tərəfin də təhlükəsizlik
mədəniyyətinə riayət etməyi mühim rol oynayır. Belə ki, turizm
qurumlarının və ya müəssisələrinin (muzey, restoran, otel, sərgi və
s.) təhükəsiz xidmət göstərməyi üçün ilk öncə həmin qurumlarda

işləyən fərdlərin bu mədəniyyətə riayyət etməyi əsas şərtdir. Eyni
zamanda onların da təhlükəsizliyi təmin edilməlidir (Ju-feng,
2005).

Müəssisələrdə işləyən şəxslərin də sağlam xidməti üçün tə-
min edilməli bəzi məqamlar adətən bu kateqoriyalar altında müəy-
yən edilir. İş sağlığı və həmin işin gətirdiyi müəyyən xəstəliklərlə
bağlı iş qəzası, fövqəladə  bir vəziyyətin yaranması nəticəsində
insana və ya qurum fəaliyyətinə mənfi təzir edən hadisə də ifadə
edilə bilər. Xüsusi ilə turizm sektorunda iş qəzası və işin yaratdığı
xəstəliklər özünü fərqli bir istiqamətdə biruzə verməkdədir.  Dün-
yada turizm sektorunun sürətlə inkişaf etməsi, qurumlar və müəs-
sisələr arasındakı rəqabət mühiti bu sektorda fərqli risk faktor-
larının yaranmağına səbəb olmaktadır.  Bu sahədə olan təhlükəli iş
şəraiti və buna təhlükəsizlik qaydalarına riayyət etməyən şəxslərin
müxtəlif dərəcəli və formalı xəslətiklərlə qarşılaşdığı görülmək-
dədir.  Adətən turizm sahəsində fəaliyyət göstərən şəxslərdə əzələ
və skilet sistemində müxtəlif xəstəliklər aşkarlanmaqdadır. Digər
tərəfdən isə bu sektorda işləyən insanlarda daha çox rast gəlinən
qəzalar yanmaq, yıxılmaq, kəsilmək, zəhərlənmə, boğulmaq,
elektrik cərəyanın vurması və boğucu iş mühiti, turistin səyahət
etdiyi bölgə ilə əlaqədar olan risklər  (müharibələr, silahlı terror
qruplaşmaları, cəngəlliklər, bataqlıqlar, xalqın yerli adət-ənənələri
və s.)  və buna bənzər fərqli məqamlar olar bilər. Turistik qurum
və müəssisələrdə təhlükəsiz və sağlam bir iş mühitinin yaradılması
üçün təhlükəsizlik mədəniyyətinə  ciddi mənada riayət edilməlidir
(Ufuk və  Serçeoğlu, 2013)

1.1. 1. Turizm Sənayesində Təhlükəsizlik Mədəniyyəti və
Kateqoriyalar

Turizm müəssisələrində və tarixi-memarlıq abidələrinin
turistik məkan olaraq istifadə edilməsində bir sıra əsas faktor
həlledici funksiyaya malikdir. Belə ki, dünyadakı bir çox alternativ
və postmodern turist məkanları öz qonaqlarını qəbul edir. Bu
qəbildən olan məkanların sırasına adətən yeraltı mağaralar, tarixi-

memarlıq abidələri, qədim tikililər və ya müxtəlif zəhərli heyvan-
ların, həşəratların yaşadığı bölgələr, ya da ki müharibə təhlükəsi
olan, terror faktı mövcud olan ərazilər daxildir. Bu mənada
Naxçıvanın turizm məkanlarının təhlükəsizliyinin təminatı və
burada təhlükəsizlik mədəniyyətinin arxetiplərinin formalaşdırıl-
ması da çox əhəmiyyətlidir. Ancaq əvvəlcə məhz təhlükəsizlik
mədəniyyəti anlayışının əhatə dairəsinə daxil olan elementlərin
kateqoriyalar içərisində sıralamaq fikrimizin konseptual şəkildə
təqdimatı üçün əsas rola malik ola bilər: (Zhang və Zheng, 2001)

Turist qrupları arasında əlaqə - Turizm müəssələrində
qruplararası əlaqə və bu əlaqə zamanı təhlükəsizlik mədəniyyətinin
formalaşdırılması çox mühim rola malikdir. Belə ki, qrup daxili
etibarın və qrupun davamlı fəaliyyətinin təminatı üçün fərdlərin
ciddi şəkildə cəhdi əhəmiyyətli funksiya daşımaqdadır.

Turizm müəssisəsində idarə heyətinin təhlükəsizlik mədə-
niyyətinin formalaşmasında iştirakı- Turizm müəssələrindəki ida-
rə heyətinin təhlükəsizlik qayadalarına riayyət etməsi və hənin
qaydalar əsasında öz fəaliyyətini qurması ciddi faktorlardan
biridir.

İşçilərin təhlükəsizlik mədəniyyətini bərpa etmək və davam-
lılığını təmin etmək üçün bu prosesdə iştirakının təşkili - Turizm
müəssisələrində təhlükəsizlik mədəniyyətini formalaşdırmaq üçün
əsasən işçiləri həmin təhlüksizlik qaydalarını bərpa edən, yaradan,
davamlılığını təmin edən səlahiyyətli şəxs kimi müəyyənləşdirmək
lazımdır. Bu halda onların  müəssisəsə daxilində təhlükəsizliyi
başqa turistlərdən tələb etməsi faktı mümkün ola bilər.

Mükafatlandırma sistemləri - Turizm müəssələrində təhlü-
kəsizlik mədəniyyəti qaydalarına riayyət edənlərin mükafatlan-
dırılması, həmin qaydaları pozanların cəzalandırılması müəssisə
daxilində təhlükəsizlik mədəniyyətinin inkişafını təmin edən
faktorlardan biri kimi hesab edilə bilər. Bu mənada xüsusi ilə onu
da qeyd edək ki, mükafatlandırılma sistemi işçilərin həmin

müəsissə daxilindəki təhlükəsizlik mədəniyyətinə daha ciddi bir
perspektivdən yanaşmasını təmin edən faktorlardan biridir.

Hesabat kimi təqdim etmə sistemi - Turizm müəssisələrində
baş verən hadisələr barədə zamanında məlumatların hazırlanması
və yaranmış problemlərin həlli, təhlükəsizliyin təminatı və təhlü-
kəsizlik mədəniyyətini təhdid edən faktorların ortadan qaldırılması
sahəsində görülən işlər ciddi nəzarət tələb edir. Bu mənada
raporlama sistemi mühim əhəmiyyətə malikdir. (Tanrıverdi, 2016)

1.1. Turizm Sənayesində Təhlükəsizliyə dair Yanaşmaların
Təşkili Modeli.

Tətqiqatımızda əsas diqqət mərkəzində saxlamaq istədiyimz
model kimi “Təhlükəsizliyə dair Yanaşmaların Təşkili Modeli”dir.
Bu model Naxçıvan Muxtar Respublikasında Turizm sənayesinin
ümumi vəziyyətini analiz etmək və nəzəri çərçivəni formalaşdır-
maq üçün olduqca geniş imkanlara malikdir.  Naxçıvan Muxtar
Respublikasının inkişaf edən və dəyişən kapitalist münasibətlər
məqamında turizm potensialının müəyyən məqamda geostrateji
mövqeyi və təbii yerləşmə məkanı yönündən zəif inkişafını
şərtləndirən bir çox faktor vardır. Ancaq modern Naxçıvanın
turizm imkanlarını müxtəlif istiqamətdə qiymətləndirə bilərik. Bu
model məhz akademik bir perspektivdən yanaşmaq imkanı
verkdədir.

“Təhlükəsizliyə dair Yanaşmaların Təşkili Modeli” özündə
dörd əhəmiyyətli ünsürdən, elementdən ibarətdir. (Guldenmund.
2000)

Təchizat - Burada əsas təhlükəsizlik təminatının təşkili üçün
ehtiyac olan təchizatdan və fiziki təhlükələr məsələnin mərkəzində
dayanır.  Məhz “təchizat” üçün əvvəlcə turizm sənayesindəki
müəyyən edilmiş turist marşrutlarını analiz temək və risk faktoru
ehtiva edən marşrutların hansı olduğunu diqqətə almaq lazımdır.
Əslində aşağıdakı turist marşrutlarının böyük bir qisminin risk
faktoru daşıdığını məhz bölgənin ərazisinin xeyli kiçik olması və
böyük bir qisminin Ermənistanla sərhəd qonşusu olmasından

qaynaqlanır. Burada  qarşı tərəfdən atəşkəsin hər an pozulması
halları qeydə alınır.

Əldə etdiyimiz müəlumat əsasında məhz Naxçıvan Muxtar
Respublikasının Turizm üçün əlevrişli marşrutlarını bu şəkildə
sadalaya bilərik. Naxçıvan-Gəmiqaya, Naxçıvan-Əlincə Qalası,
Naxçıvan- Ashabi Kəf, Naxçıvan- Ordubad, Naxçıvan- Qarabağlar
(Web-2.Səhifə İstifadə Tarixi\12.06.2017 )

Təchizat baxımından əslində turistik marşrutların möv-
cudluğu faktına baxmayaraq tədqiqatımızın əsas hipotezini təşkil
edən “təchizata” dair təhlükə faktoruna dair əldə etdiyimiz
məlumatlar bu istiqamətdədir. Naxçıvan Muxtar Respublikası
ordusu sərhəd bölgəsində ciddi şəkildə müdafiə mövqeyində
dayansa da, Ermənistan tərəfindən hər gün ərzində 10-15 dəfə
atəşkəs rejimi pozulur. Bu isə öz növbəsində iki ölkə arasında
imzalanmış “Bişkek Müqaviləsinin” (12 may 1994) şərtlərinin
pozulması deməkdir. Şübhəsiz bu bölgəyə səyahət etmək istəyən
turistlər üçün risk faktoru daşıyır. (Ramazanov, 2016)

Hüquqi Baza- Turistlərin öz yaşadığı ərazidən tanımadığı,
hər hansı bir şəkildə əlaqəsinin olmadığı bölgələrə səfəri əslində
özündə yarana biləcək hər hansı bir təhlükədən xəbər verir.
Turistlərin təhlükəsizliyinin təmin edilməsi üçün mütləq şəkildə
dövlətlər öz qanunlarını bu istiqamətdə də təşkil etməlidirlər.

Bu modelə görə hüquqi baza qismi özündə qaydalara,
proseslər, qanunlar, idarə etmə qaydaları və siyasəti kimi əhə-
miyyətli kategoriyaları birləşdirir.  Bu  mənada turistlərin hüquq-
ları, azadlığı və təhlükəsizliyi Azərbaycan Respublikası Konstitu-
siyası və Naxçıvan Muxtar Respublikası Konsistusiyasında təsdiq-
lənmiş əsaslara görə təmin edilir. (web-2. Səhifənin açılma tarixi.
29.08.2017) Eyni zamanda Naxçıvan yerli idarəetmə strukturları
da məhz bölgənin turistik məkan olması baxımından təhlükə-
sizliyinin təminatına və risklərin minimum həddə endirilməsinə
ciddi nəzarət etməkdədir.  Xüsusilə, Naxçıvan Muxtar Respubli-
kası Müdafiə Nazirliyi və Türkiyə Cumhuriyyəti Müdafiə Nazirliyi

arasındakı iki tərəfli razılaşmaya görə burada təhlükəsizlik təd-
birləri daha əhatəli və ciddi şəkildə həyata keçirilir (Şimşek, 2010).

İnsan Resursları- Analiz etdiyimiz modelin bu kategori-
yasında işçilər, nəzarətilər, idarə edici, təhlükəsizlik nərəfləri,
mütəxəsislər, iqtidar  sistemi və Qeyri Hökümət Təşkilatları kimi
bəzi əhəmiyyətli qrupların fəaliyyətindən ibarət olmaqdadır.
Turizm sektoru üçün lazımlı şəxsi heyyətin olması və şəraitin,
mühitin təşkili bu sektorun daha da inkişaf etməsi üçün şərait
yaratmaqdadır. Tarixi, memarlıq abidələrinin panoptik (Foucault,
2008) nəzarəti və şəhər içərisindəki təhlükəsizlik kameraları,
dövlətin var olan təhlükəyə qarşı göstərdiyi ciddi münasibət
əhəmiyyətli faktorlardandır.

Risklər- Turizm sənayesindəki təhlükəsizlik mədəniyyətində
əhəmiyyətli ünsürlərdən biri də müəssisə içərisində işləyənlərin və
ya turistlərin arasındaki münasibətlərdən yaranan münaqişə,
müəssisənin daxilindəki iş şəraitinin daşıdığı risklərlə birlikdə bir
də ümumi ölkənin daşıdığı risklər mövcuddur.  Bu mənada Nax-
çıvan Muxtar Respublikasının  turizm sektoru üçün risk faktoru
kimi Ermənistan ilə davam edən müharibə və qeyri-müəyyən
fasilələrlə sərhəd bölgələrdə atışmaların olmasıdır.  Məsələnin
daha çox risk ehtiva edən qismi isə bu atışmanın nə vaxt başlayıb
nə vaxt bitəcəyinin müəyyən etməyin qeyri-mümkün olmasıdır
(Akar, 2017).

Bu model əsasında Naxçıvan Muxatr Respublikasının turizm
sənayesinə nəzər yetirdikdə bölgədə alternativ (Ashabi-Kəf
mağarası və b.), tarixi (Mömünə Xatun Türbəsi və b.), səhiyyə
(Duzdağ oteli) kimi sahələrdə turizm baxımından geniş imkanların
olduğunu görə bilərik. Eyni zamanda Azərbaycan Respublikasının
bölgədəki güclü iqtisadiyyatı olan bir dövlət olması, “Qars”
müqaviləsinə əsasən Türkiyənin siyasi və strateji dəstəyinin və
Naxçıvan MuxtarRespublikası hökümətinin və ordusunun yarat-
dığı imkanlar məhz bu risk faktorunu müəyyən qədər azaltmaqda
əhəmiyyətli  rola  malikdir.   Eyni  zamanda  onu  da  qeyd  edək  ki,

Naxçıvan Muxtar Respublikası iş imkanlarının müəyyən qədər zəif
olduğu bir bölgədir.  Məhz turizm sənayesinin inkişafı nəticəsində
burada yeni iş yerlərinin açılması və yerli əhalinin daha rahat
təminatı üçün şərait yarada bilər.  Sonda onu da qeyd edək ki,
məhz müharibə meyarının medya vasitəsi ilə geniş yayılması
Naxçıvan Muxtar respublikasının turizm sənayesinin inkişafına
risk təşkil edir (Muradov, 2003).

2. Metadologiya və Tətqiqatın Nəticələri
Naxçıvan Muxtar Respublikasının tarixi-memarlıq abdiə-

lərindəki təhlükəsizlik mədəniyyətinin təşkili və həmin abidələrin
turizm müəssisəsi kimi faəliyyəti üçün təhlükəsizliyin təminatı
mühüm əhəmiyyətə malikdir. Bu mənada Naxçıvan Muxtar
Respublikasının təhlükəsizlik mədəniyyətinin təminatı ilə bağlı
əldə edilmiş qaynaqların müqayisəli analizi tədqiqatımızın empirik
qismini formalaşdırır. Burada əsasən Naxçıvan Muxtar Respub-
likasının turizm potensialının və imkanlarını təhdid edən faktorla-
rın konseptual çərçivəsi müəyyən edildi. Yuxarıdakı iddia etdi-
yimiz hipotezə dair nəticələri aşağıdakı kimi təsnif edə bilərik.

Belə ki, birinci məqamda Naxçıvan Muxtar Respublikası
Dövlət Təhlükəsizlik Xidmətininin fəaliyyəti, panoptik bir
prizmadan təhlükəsizlik mədəniyyətini formalaşdıran və ümumi
təhlükəsizliyi təmin edən şəhər kameralarının quraşdırılması, tari-
xi-memarlıq abidələrinin xüsusi effektlərlə işıqlandırılması və
bərpası, şəhərin ciddi şəkildə abadlaşdırılması bu baxımdan əsas
həlledici faktor funksiyasını daşıyır (Əliyev, 2002).

Şübhəsiz, yuxarıda sadaladığımız faktorlara baxmayaraq,
Naxçıvan Muxtar Respublikası istər tarixi-memarlıq, təbiət
mənzərələri, təbii bulaqları, istərsə də dini-mifoloji elementləri ilə
zəngin abidələri ilə qonşu ölkələrdəki turistlərin marağını cəlb
etməkdədir.  Bu mənada sərhəd ölkələrdən bu bölgəyə xeyli sayda
turist səfərləri təşkil edilməkdədir.  Əslində bu turistlər məhz yu-
xarıda qeyd etdiyimiz münaqişə meyarının  mövcudluğu ərəfə-
sində müşahidə edilməkdədir.

Naxçıvan Muxtar Respublikasının turizm sektorunun Ermə-
nistan tərəfindən risk ünsürünü təşkil etməsinə baxmayaraq,
hökümət bu istiqamətdə ciddi addımlar atmışdır. Belə ki,  bölgəni
ziyarət edən turistlərin məhz müharibə təhlükəsini hiss etməmək-
ləri üçün təşkil edilən psixoloji yöndə tədbirlər xeyli faydalıdır.
Bunları daha geniş və əhatəli şəkildə analiz etmək, sıralamaq
mümkündür. Ancaq aşağıda əcnəbi turistlərin bölgənin daşıdığı
riski hiss etməməklərinə təsir edən faktorların başlıca olanlarını
belə sadalaya bilərik. Dövlət Təhlükəsizlik Xidməti, Şəhər
daixilində Quraşdırılmış Kameralarla Panoptik Nəzarət, Tarixi-
Memarlıq Abidələrinin xüsusi effektlərlə işıqlandırılması, Yerli
İdarəetmə Orqanlarının Təhlükəsizlik təminatı, Sərhəd Təhlükə-
sizliyi, Bölgədəki infrastrukturun modern memarlığa uyğun yeni-
lənməsi və inşası, Tarixi abidələrin, turistik məkanların müha-
fizəsinin təşkili, Yerlı əhalinin öz mənzillərini əcnəbi turistlərə
kirayə verməsi, Müxtəlif xarici nümayəndələrin və turizm
şirkətlərinin olması (web-3. Səhifənin istifadə tarixi. 29.08.2017)

Yerli idarəetmə qurumlarının və söz sahiblərinin məhz böl-
gənin inkişafı üçün təşkil etdikləri təhlükəsizlik tədbirləri nəti-
cəsində davam edən riskə baxmayaraq, turistlərin sayı xeyli sayda
artmışdır. Bu mənada ölkəyə gələn turistlərin sayının müqayisəsi
daha ciddi fakt rolunu oynayacaqdır.  Xüsusilə cədvəlin birinci
qismi məqalədə iddia etdiyimiz hipotezin təsdiqi mahiyyətindədir.
Göründüyü kimi 2006 –cı ildə ölkəyə daxil olan turist sayı 93930
nəfər idisə, bu rəqəm 2016-cı ildə 403275 nəfər olmuşdur. Sadəcə
elementar bir hesablama ilə aradakı fərqin 309345 nəfər olduğunu
görmək mümkündür. Şübhəsiz bu əslində turizm sektorunda var
olan risklərin və buna qarşı hazırlanan təhlükəsizlik tədbirlərinin
əhəmiyyətinə dair tutarlı informasiya verməkdədir.

NƏTİCƏ.
Araşdırmamızın nəticəsi olaraq Naxçıvan MR.-nın turizm

sənayesinin inkişafı üçün geniş imkanların olduğunu anlamaq olar.
Buradakı tarixi memarlıq abidələri, geostrateji mövqeyi və turizm
imkanları baxımından bir çox yeni istiqamətdə nailiyyətlər əldə
edilmişdir. Həmin imkanların istifadə edilməsi üçün mütləq
şəkildə ciddi təqdimata istiqamətlənmiş layihələr hazılanmalıdır.

Naxçıvan Muxtar Respublikasının turizm imkanlarını belə
təsnif edə bilərik, Naxçıvandakı memarlıq abidələri, Naxçıvandakı
coğrafi-təbii landşaft və buna uyğun abidələr və  Mifoloji
hekayələri özündə ehtiva edən mağara, dini məkanlar...

Naxçıvan Muxtar Respublikasında Təhlükəsizlik Mədəniyyə-
tini analiz etdiyimiz tədqiqatın nəticəsi olaraq qeyd edə bilərik ki,
bölgənin geostrateji mövqeyi və Ermənistanla olan müharibə
şəraitinə baxmayaraq, 2006-2016-cı illər arasındakı statistik rə-
qəmlərin fərqi məsələyə fərqli prizamdan baxmağımız üçün imkan
yaradır. Belə ki, mövcud münaqişə  öz həllini tapsa, məhz təh-
lükəsizliyin qlobal müstəvidə həllindən sonra bölgədə turizm sə-
nayesi ciddi mənada inkişaf edə bilər.  Naxçıvan Muxtar Respub-
likasına daxil olan turistlərin son on il ərsində kifayət qədər art-
maqla bərabər, məsələnin ikinci tərəfi də maraqlı bir fakt kimi qar-
şımıza çıxmaqdadır. Ölkədə Naxçıvan Muxtar Respublikası Ali
Məclisinin qərarı ilə “Turizm İnformasiya Mərkəzinin” yara-
dılması və burada müxtəlif istiqamətlərdə turların, turistik
ehtiyacların təminatı, turistlərin məlumatlandırılması da müharibə
şəraitində olan ölkədəki  təhlükəsizlik mədəniyyətinin ciddi
mənada təşkilinə dair müəyyən fikir əldə etməyimizə rəvac verir.
(web-2/ Səhifənin istifadə tarixi. 29.08.2017)

Sonda onu da qeyd edək ki, Naxçıvan Muxtar Repub-
likasındakı turizm sektorunda risklərin və qabaqlayıcı tədbirlərinin
qarşılıqlı təsiri nəticəsində yerli əhalinin də bu boş zamanını
qiymətləndirmək meyilləri xeyli sayda artmışdır. Yuxarıdakı
tabloda Naxçıvandan kənarda turizm fəaliyyəti üçün gedən

şəxslərin statistik rəqəmləri xeyli məlumatvericidir. Aradakı on il
ərzində yerli əhalinin turist kimi xaricə çıxması və boş zamanını
turistik fəaliyyətlə dəyərləndirməsi ölkənin iqtsadi cəhətdən
güclənməklə birlikdə, siyasi və mədəni aspektdən də dəyişdiyini
göstərir. Bu da əslində  digər bir tərəfdən təhlükəsizliyin təmina-
tından qaynaqlanır, çünki turist kimi evini tərk edən yerli əhali hər
hansı bir müharibə riskinə qarşı müdafiə olunduğu təminatına
etibar etdiyini də göstərir.

Eyni zamanda onu da qeyd edək ki, Naxçıvan Muxtar Res-
publikasının təhlükəsizlik mədəniyyətinin təşkilinə dair tədqi-
qatımızın nəticəsində bu zəmini yaradan bir sıra faktlar da daha
dəqiq görülməkdədir. Bu mənada ciddi mənada ölkənin müdafiə
və təhlükəsizlik məsələlərini qoruyan Dövlət Təhlükəsizlik
Xidməti mövcuddur. Eyni zamanda modern texnalogiya vasitə-
lərindən istifadə edilməsi və şəhər daxilində quraşdırılmış
kameralarla panoptik nəzarətin təşkili, tarixi-memarlıq abidələrinin
xüsusi effektlərlə işıqlandırılması, yerli idarəetmə orqanlarının
təhlükəsizlik təminatı, sərhəd təhlükəsizliyi, bölgədəki infrastruk-
turun modern memarlığa uyğun yenilənməsi və inşası, tarixi
abidələrin, turistik məkanların mühafizəsinin təşkili, yerli əhalinin
öz mənzillərini əcnəbi turistlərə kirayə verməsi, müxtəlif xarici
nümayəndələrin və turizm şirkətlərinin olması da məhz bölgənin
turizm sənayesinin inkişafı üçün yaradılmış zəminin göstəricisidir.
(web-3. Səhifənin istifadə tarixi. 29.08.2017)

